[bookmark: _GoBack]Тэма: Пятрусь Броўка. “Кропля”. Тэорыя літаратуры Параўнанне як мастацкі троп.(5 клас)
Развіццёвыя мэты: развіваць рэпрадуктыўнае і творчае ўяўленне вучняў, спрыяць спасціжэнню імі настраёвасці верша П. Броўкі;
Адукацыйныя мэты: паглыбіць веды вучняў пра мастацкі вобраз і ролю вершаванага памеру, рытму, рыфмы, гукапісу, моўных выяўленчых сродкаў (найперш параўнання) і інш. у яго стварэнні;
Выхаваўчыя мэты:выхоўваць пачуццё гарманічнага ўспрымання навакольнага свету.
Тып урока: урок камбінаванай структуры.
Асноўныя формы працы: выразнае чытанне твора , знаёмства з тэорыяй літаратуры, эўрыстычная гутарка.
Літаратура:
1. Беларуская літаратура: Падруч. Для 4-га кл.агульнаадукац.шк. з бел. і рус.мовамі навучання/Аўт.-склад.Л.К.Цітова.‑Мн.:Нар.асвета,2002.
2. Беларуская літаратура ў 4 класе:Вучэб.-метад.дапам. для настаўнікаў агульнаадукац.устаноў з 12-гадовым тэрмінам навучання/В.І.Смыкоўская.‑ Мн.:Нар.асвета,2003.
Ход урока:
I. Арганізацыйны пачатак урока.
· звярнуць увагу на падрыхтаванасць вучняў да ўрока;
· адзначыць адсутных вучняў на ўроку.
II. Паведамленне тэмы і мэты ўрока.
На ўроку неабходна:
· пазнаёміцца з вершам П.Броўкі “Кропля”;
· паглыбіць веды пра мастацкі вобраз і ролю вершаванага памеру, рытму, рыфмы, гукапісу, моўных выяўленчых сродкаў (найперш параўнання) і інш. у яго стварэнні;
· навучыцца выразна чытаць вершаваны твор.
III. Праверка дамашняга задання.
· вусныя выступленні вучняў на тэму: “Чым рэчка Костуся займае?”;
IV. Тлумачэнне новага матэрыялу.
· Знаёмства з тэорыяй літаратуры(стар.151-152)- спачатку прачытаць, потым заканспектаваць( тэрмін параўнанне);
· Уступнае слова пра мастацкі метад паэта
· Чытанне эпіграфа:
Кроплі разам, згодна, жвава
Пояць усё, што хоча піць:
Збожжа, дрэвы, кветкі, травы
А. Гарун
· П.Броўка-майстар пейзажнай лірыкі ў беларускай літаратуры, тонкі лірык і выдатны мастак слова ў перадачы адметных колераў і фарбаў беларускай прыроды.
· Задача вучняў-знайсці і прааналізаваць гэтыя адметнасці ў творчым метадзе паэта.
· Выразнае чытанне верша (стар.149-150).
· Высвятленне першаснага эмацыянальнага ўспрымання твора.
· Паўторнае чытанне вучнямі.
V. Фарміраванне ўменняў і навыкаў.
· Праца з пытаннямі ў падручніку;
· Стварэнне слоўных малюнкаў да верша;
· Пытанні:
1.Якія дзеясловы аўтар выкарыстоўвае ў вершы? Знайдзіце іх.
2.Якія мастацкія прыёмы выкарыстоўвае аўтар?
3.Якія часткі можна выдзеліць у вершы?
4.Які настрой мае першая частка верша?
5.Што выяўляецца ў другой?
*Асэнсоўваючы аўтарскія радкі пасля шматкроп’я, вучням неабходна зразумець, што напал грознага дажджу сціхае, увага пісьменніка засяроджваецца на яго выніках: дождж не нанёс шкоды прыродзе, а проста “перамыў лістоту на галінках”, “пачапіў на кожнае галінцы па адной засмучанай слязінцы”. 
Дзеясловы “прашумеў”, “суняўся”, якімі пачынаецца другая частка верша, перадаюць не толькі зрух у прыродзе, але і настрой аўтара, пачуццё радасці чалавека, які назіраў за дажджом і ўвагу, якога прыцягнула дажджавая кропля.
Сіла і вобразнасць аўтарскага радка перадаюцца пры дапамозе ўвасабленняў “слязінка кожная зайграла”, “у кроплю фарбаў назаткана”, “ свет у ёй сабраны”.Гэта азначае, што другая частка мае некалькі іншае інтанацыйнае афармленне.
Калі першая частка павінна чытацца больш узрушана, то другая – стрымана, спакойна, што найлепш адпавядае яе ідэйнаму зместу, незвычайнай форме, калі вершаваны радок разбіваецца на кароткія радкі-словы.
Таму задача вучняў пры паўторным чытанні верша – перадаць спакой, 
сцішанасць, якія наступілі ў аздобленай дажджом прыродзе.
VI. Падвядзенне вынікаў урока.
· Абагульненне вучнёўскіх назіранняў, сістэматызацыя накопленых уражанняў;
· Рэфлексія:
Сёння я даведаўся…
У мяне атрымалася…
Я навучыўся…
VII. Дамашняе заданне.
Выразна чытаць верш П. Броўкі «Кропля» і адказваць на пытанні да твора. Перачытаць артыкул падручніка «Пра параўнанне», умець знаходзіць параўнанні ў мастацкім тэксце і патлумачыць іх ролю ў стварэнні вобразаў.



